
KOMUNIKAT� P�R SHTYP 
 

Anketa Kombëtare Konstaton që Çështjet Ekonomike janë 
Shqetësimet Primare të Qytetarëve   
 
Rezultatet e një anketë me rreth 1,108 qytetarë të R.Maqedonisë, e zhvilluar prej 29 Gusht deri 
më 03 Shtator të 2006, tregon se është rritur optimizmi mes qytetarëve pas zgjedhjeve të fundit 
parlamentare. Gjendja ekonomike vazhdon të mbetet një nga çështjet më të rëndësishme për 
shumicën e të anketuarëvë; momentalisht, 85% e të anketuarëve theksojnë papunësinë, 
ekonominë dhe standartin e jetesës si problemet më të rëndësishme me të cilat ballafaqohet 
Maqedonia sot. Të anketuarit janë optimist që Qeverija e re do ti adresojë këto probleme. Të 
pyetur nëse Maqedonia është duke ecur në kahje të “drejtë” ose të “gabuar”, 28% e të 
anketuarëve besojnë që gjërat janë duke ecur në kahje të drejtë, një rritje prej 5% që nga Marsi 
i 2006-ës, kur edhe qe zhvilluar kjo anketë për herë të fundit.Përveç kësaj, gati shumica e të 
(49%) besojnë se situata ekonomike në vend do të përmirësohet pas dy vitesh. 
  
Anketa u implementua nga Instituti Ndërkombëtar Republikan (IRI), nëpërmjet një projekti në 
vazhdim i financuar nga Agjencioni për Zhvillim Ndërkombëtar i Shteteve të Bashkuara 
(USAID), pjesë e misionit të Shteteve të Bashkuara në Maqedoni. Anketa në fjalë u zhvillua nga 
agjencioni hulumtues lokal Brima, në bashkëpunim me agjencion Amerikan për hulumtim, 
Williams and Associates nga Salem, Masaçusets. Rezultatet e kësaj ankete u janë prezantuar 
përfaqësuesve të partive të ndryshme politike në Maqedoni gjatë javës të 18-të Shtatorit, 2006. 
 
”Rezultatet e anketës tregojnë që pritjet e qytetarëve janë të larta në lidhje me zhvillimin e 
reformave ekonomike. Kjo përfaqëson një mundësi reale për Qeverinë e re, por poashtu edhe 
një përgjegjësi reale për të mbajtur premtimet e dhëna gjatë zgjedhjeve. Përveç kësaj, një 
opëzitë e angazhuar dhe konstruktive është e nevojshme që të sigurojë që reformat ekonomike 
të mbeten lartë në agjendën e Qeverisë,” komenton Z. Dik Goldman, Drejtor i Misionit të 
USAID-it në Maqedoni. 
 
Të pyetur se cilat duhet të jenë prioritetet e qeverisë së re, një total prej 70% të anketuarëve 
identifikojnë çështjet që kanë të bejnë me zhvillimin ekonomik. Nga këto 35% e konsiderojnë 
punësimin si prioritet kryesor, 26% theksojnë gjendjen ekonomike, dhe 9% shikojnë standartin e 
jetesës si prioritetin kryesor të cilin qeverija duhet ta adresojë. 
 
Të pyetur nëse Maqedonia është duke levizur në kahje “të drejtë” ose ”të gabuar”, 28% e të 
anketuarëve besojnë se gjërat ecin në kahje të drejtë. Anketa poashtu regjistron 12% rënie të 
atyre që besojnë se Maqedonia ec në drejtim të gabuar, tani me 31%. Pesimistët tani lënë pas 
optimistët me diferencë prej vetëm 3%, që është kufiri më i ngushtë që është vërejtur që nga 
fillimi i anketimeve që nga viti 1997. 
 



 
 

 
 

Sipas anketës, 92% e të anketuarëve vazhdojnë të besojnë se investimet e huaja janë elementi 
kyç për të siguruar rritjen ekonomike të Maqedonisë në të ardhmen.Të pyetur se nga duhet të 
vijnë burimet e investimeve të huaja, shumica e të anketuarëve (51%) vazhdojnë të besojnë se 
investimet e huaja prej më shumë burimeve të ndryshme janë më të pëlqyeshme se sa tjerat. 
Sa i përket burimeve individuale për investime të huaja, 21% janë në favor për Europën, 16% 
janë në favor për Shtetet e Bashkuara dhe 2% janë në favor për Rusinë. 
 
 
Përkrahja e Maqedonisë për antarësim në NATO dhe BE vazhdon në nivele shumë të larta, dhe 
ndryshimet në këtë anketë janë të vogla. Përkrahja për hyrje në Bashkimin Europian ra nga 
97% në 96%. Përkrahja e Maqedonisë për hyrje në NATO vazhdon të jetë 89%, një përqindje 
më ulët nga përgjigja historike më e lartë e vendosur në anketën e Janarit të 2006-ës. 
 

 
Rezultatet e anketës mund të gjenden në www.USAID.org.mk  

 
 
 
 

Populli Amerikan, nëpërmjet USAID-it, kanë investuar më shumë se 450 milion dollarë në 
Maqedoni që nga v.1993. Më shumë se 20 projekte me vlerë prej 30 milion dollarë në vit janë 
duke u implementuar. Këto projekte janë të dizajnuara të mbështesin tranzicionin e Maqedonisë 
në një demokraci multi-etnike, bazuar në tregtinë e lirë. Ato përfshijnë inicijativat për të 
përshpejtuar rritjen ekonomike,  zhvillimin e institucioneve demokratike dhe edukimin e 
qytetarëve për një demokraci moderne. USAID-i siguron ndihmë humanitare dhe ekonomike në 
më shumë se 100 vende. Për më shumë informata ju lutemi vizitoni http://macedonia.usaid.gov. 

 
Instituti Ndërkombëtar Republikan (IRI) punon me partitë politike në Maqedoni për të rritur 
mundësinë e tyre të identifikojnë dhe tu përgjigjen çështjeve me të cilat është i okupuar 
elektorati dhe tu mundësojnë qytetarëve të marrin pjesë në këto procese. IRI përdor anketat për 
opinion publik me qëllim që tu ndihmojë partive politike në identifikimin e çështjeve dhe 
promovimin e tyre, zhvillimin e mesazhit dhe komunikimin e tij dhe shpërndarja deri te votuesit. 
Anketat e IRI-it janë të dizajnuara që të mbajnë partitë e lidhura me çështjet që janë probleme 
reale për elektoratin. 

 
 
 
 
 


